
INFORMAZZJONI MILL-ISTATI MEMBRI

Aġġornament tal-ammonti ta’ referenza għal-qsim tal-fruntieri esterni, kif imsemmi 
fl-Artikolu 6(4) tar- Regolament (UE) 2016/399 tal-Parlament Ewropew u tal-Kunsill li jistabbilixxi 
Kodiċi tal-Unjoni dwar ir-regoli li jirregolaw il-moviment ta’ persuni min-naħa għall-oħra 

tal-fruntiera (Kodiċi tal-Fruntieri ta’ Schengen)

(2018/C 93/04)

Il-pubblikazzjoni ta’ ammonti ta’ referenza għall-qsim tal-fruntieri esterni, kif imsemmi fil-Artikolu 6(4) tar- Regolament 
(UE) 2016/399 tal-Parlament Ewropew u tal-Kunsill tad-9 ta’ Marzu 2016 li jistabbilixxi Kodiċi tal-Unjoni dwar ir-regoli 
li jirregolaw il-moviment ta’ persuni min-naħa għall-oħra tal-fruntiera (Il-Kodiċi tal-Fruntieri ta’ Schengen) (1) hija bba
żata fuq l-informazzjoni mogħtija mill-Istati Membri lill-Kummissjoni skont l-Artikolu 39 tal-Kodiċi tal-Fruntieri ta’ 
Schengen (kodifikazzjoni).

Minbarra l-pubblikazzjoni fil-ĠU, huwa disponibbli aġġornament ta’ kull xahar fuq is-sit web tad-Direttorat Ġenerali 
għall-Affarijiet Interni.

L–UNGERIJA

Emenda fl-informazzjoni ppubblikata fil-ĠU C 247 tat-13.10.2006

Skont l-Artikolu 25 tad-Digriet tal-Ministeru tal-Ġustizzja u l-Infurzar tal-Liġi Nru. 25 tal-2007 li jimplimenta l-Att 
I tal-2007 dwar id-Dħul u r-Residenza ta’ Persuni bid-Dritt ta’ Moviment Liberu u Residenza Libera u l-Att II tal-2007 
dwar id-Dħul u d-Dritt ta’ Residenza ta’ Ċittadini minn Pajjiż Terz, l-ammont referenzjarju għall-mezzi ta’ sussistenza 
huwa ta’ HUF 10 000 għal kull daħla għaċ-ċittadini ta’ pajjiż terz u għall-membri tal-familja ta’ ċittadini taż-ŻEE jew ta’ 
ċittadini Ungeriżi li huma ċittadini ta’ pajjiż terz u li huma suġġetti għar-rekwiżit tal-viża.

Skond l-Artikolu 5 tal-Att dwar il-Persuni Barranin (l-Att Nru. XXXIX tal-2001 dwar id-Dħul u l-Waqfa ta’ Persuni 
Barranin), il-mezzi ta’ sussistenza meħtieġa għad-dħul u l-waqfa jistgħu jkunu ċertifikati bil-preżentazzjoni ta’:

— il-munita Ungeriża jew munita barranija jew mezzi ta’ ħlas mhux fi flus (per eżempju, ċekk, karta ta’ kreditu eċċ.),

— ittra ta’ stedina valida maħruġa minn xi ċittadin Ungeriż, xi persuna barranija li għandha permezz ta’ residenza jew 
permess li tissetilja jew xi enti legali jekk il-persuna li tistieden lill-persuna barranija tiddikjara li tkopri l-ispejjeż 
tal-akkomodazzjoni, l-alloġġ, il-kura tas-saħħa u r-ritorn (ripatrijazzjoni). Il-kunsens uffiċjali tal-awtorità li tikkon
trolla lill-persuni barranin għandu jkun mehmuż mal-ittra ta’ stedina,

— konferma tal-akkomodazzjoni u l-alloġġ riservati u mħallsa bil-quddiem permezz ta’ aġenzija tal-ivvjaġġar (voucher),

— kull xorta ta’ prova kredibbli oħra.

